
Shrimad Annavara Satyanarayana Suprabhata Stotram

ஶ்ரீமத³ந்நவரஸத்யநாராயணஸுப்ரபா⁴தஸ்தோத்ரம்

ஶ்ரீரஸ்து ।
உத்திஷ்டா²ந்நவராதீ⁴ஶ உத்திஷ்ட² வ்ரதமோதி³த ।
உத்திஷ்டோ²த்திஷ்ட² விஶ்வேஶ ஸத்யதே³வ த³யாநிதே⁴ ॥ 1॥
ப்³ராஹ்மே முஹூர்த உத்தா²ய கரிஷ்யந்தி தவ வ்ரதம் ।
ஸத்யவ்ரதாநுமோதா³ர்த²ம் உத்திஷ்டோ²த்திஷ்ட²ஸத்வரம் ॥ 2॥
உத்திஷ்ட² நிர்கு³ணாகார ப⁴க்தாநாம் பாலநம் குரு ।
உத்திஷ்டோ²த்திஷ்ட² ஶுத்³தா⁴த்மந் ரத்நாத்³ரிவஸதிப்ரிய ॥ 3॥
உத்திஷ்ட² கமலாகாந்த உத்திஷ்ட² புருஷோத்தம ।
உத்திஷ்டா²நந்தபாலேஶ த்ரைலோக்யம் பரிபாலய ॥ 4॥
விநா ஸத்யதே³வம் கலௌ நாஸ்தி முக்தி:
ஸதா³ஸத்யதே³வம் ஸ்மராமி ஸ்மராமி ।

கரோமீஶ ஸத்யவ்ரதம் தீ³நப³ந்தோ⁴
ந சாந்யம் ஸ்மராமோ ந சாந்யம் ப⁴ஜாம:॥ 5॥

ப⁴ஜாமி த்வத³ங்க்⁴ரிம் ந யாசேऽந்யதே³வம்
ஸதா³ தே³வ யாசே க்ரு’பாலோ ப⁴வந்தம் ।

ப்ரபோ⁴ தீ³நப³ந்தோ⁴ விபோ⁴ லோகரக்ஷிந்
ஶரண்யஸ்த்வமேவாஸ்ய தீ³நஸ்ய நாத²॥ 6॥

ந ஜாநாமி த⁴ர்மம் ந ஜாநாமி சாந்யம்
த்வமேகஶ்ஶரண்யோ க³திஸ்த்வம் த்வமேக: ।

அநாத²ம் த³ரித்³ரம் ஜராரோக³யுக்தம்
க்ரு’பாபாத்ரமேநம் குரு ஶ்ரீநிவாஸ ॥ 7॥

ந தாதோ ந மாதா ந ப³ந்து⁴ர்ந தா³தா
க³திஸ்த்வம் த்வமேகஶ்ஶரண்யஸ்த்வமேக: ।

ஹரீஶம் ஹரேஶம் ஸுரேஶம் கி³ரீஶம்

ப⁴ஜேऽஹம் ஸதா³ஹம் ந ஜாநாமி சாந்யம் ॥ 8॥
ப்ராத:ஸ்மராமி ப³லஸத்யபதா³ப்³ஜயுக்³மம்

ஶீர்ஷோபரிஸ்தி²தகு³ரோரபரஸ்வரூபம் ।
வேதா³ந்தவேத்³யமப⁴யம் த்⁴ரு’ததே³வரூபம்

ஸத்யாவதாரஜக³தீதலபாவநம் ச । 9॥
ப்ராதர்நமாமி வரஸத்யவிபு⁴ம் பவித்ரம்

ரக்ஷோக³ணாய ப⁴யத³ம் வரத³ம் ஜநேப்⁴ய: ।
ஸத்யாவதீஸஹிதவீரவரஸ்வரூபம்

தீ³நாநுபாலநரதம் பரமாதி³தே³வம் ॥ 10॥
ப்ராதர்ப⁴ஜாமி வரஸத்யபதா³ரவிந்த³ம்

பத்³மாங்குஶாதி³ஶுப⁴லாஞ்ச²நரஞ்ஜிதம் தத் ।
யோகீ³ந்த்³ரமாநஸமது⁴வ்ரதஸேவ்யமாநம்

பாபாபஹம் ஸகலதீ³நஜநாவலம்ப³ம் ॥ 11॥
ப்ராதர்வதா³மி வசஸா வரஸத்யநாம

வாக்³தோ³ஷஹாரிஸகலாக⁴நிவாரணம் ச ।
ஸத்யவ்ரதாசரணபாவநப⁴க்தஜால

வாஞ்சா²ப்ரதா³த்ரு’ஸகலாத்³ரு’தப⁴வ்யதேஜ: । 12॥
ப்ராத: கரோமி கலிகல்மஷநாஶகர்ம

தத்³த⁴ர்மத³ம் ப⁴வது ப⁴க்திகரம் பரம் மே ।
அந்த:ஸ்தி²தேந ஶுப⁴பா⁴நுசிதா³த்மகேந

ஸத்யேந லோககு³ருணா மம ஸித்³தி⁴ரஸ்து ॥ 13॥
லக்ஷ்மீஸமேத ஜக³தாம் ஸுக²தா³நஶீல

பத்³மாயதேக்ஷண மநோஹரதி³வ்யமூர்தே ।
லோகேஶ்வர ஶ்ரிதஜநப்ரிய ஸத்யதே³வ

ஶ்ரீரத்நபர்வதநிகேதந ஸுப்ரபா⁴தம் ॥ 14॥
பாபாபஹார கலிதோ³ஷஹராதித³க்ஷ

ஶ்ரீமந்நகா³லய மநோஹரஸத்யமூர்தே ।
காருண்யவீக்ஷண மஹாமஹிமாட்⁴ய தே³வ

நித்யம் ப்ரபா⁴தஸமயே தவ ஸுப்ரபா⁴தம் ॥ 15॥

தாபத்ரயாபஹர ஸத்யவதீப்ரஸந்ந
தா³மோத³ராமரபதே கமலாஸுஸேவ்ய ।

உத்திஷ்ட² பாலய த³ரித்³ரஜநாலிப³ந்தோ⁴
ஸத்யவ்ரதப்ரிய விபோ⁴ தவ ஸுப்ரபா⁴தம் ॥ 16॥

ஶ்ரீபத்³மநாப⁴ புருஷோத்தம ஸத்யதே³வ
பம்பாநதீ³தடநிவாஸ ஸமஸ்தரூப ।

ஸம்ஸாரப³ந்த⁴நவிமோசந தீ³நப³ந்தோ⁴
ஶ்ரீக்ரு’ஷ்ண பாலக விபோ⁴ தவ ஸுப்ரபா⁴தம் ॥ 17॥

ஶ்ரீராம ஏவ ப⁴வதீ³ய த³யாவிஶேஷாத்
ஸேதும் ப³ப³ந்த⁴ ஜிதராவணராக்ஷஸௌக: ⁴ ।

ஸத்யவ்ரதஸ்ய மஹிமா க³தி³தும் ந ஶக்யா
ஸத்யவ்ரதப்ரியபதே தவ ஸுப்ரபா⁴தம் ॥ 18॥

ஸத்யவ்ரதஸ்ய ப²லதா³நவஶாநுப³த்³த⁴
ஸந்தாநலாப⁴கர ஹே ப்ரபு⁴ஸத்யதே³வ ।

ஸக்தாலிரிச்ச²தி தவ வ்ரதஸாத⁴நம் போ:⁴
உத்திஷ்ட²ஸாத⁴ய விபோ⁴ தவ ஸுப்ரபா⁴தம் ॥ 19॥

ஸம்ஸேவ்ய ஸாது⁴ஹ்ரு’தி³ஸம்ஸ்பு²ரதா³த்மதத்த்வம்
ஸச்சித்ஸுக²ம் பரமநந்தமதீந்த்³ரியம் ச ।

ப்ராப்நோதி ப⁴க்த இஹ முக்திபத³ம் ஸ்தி²ரம் ச
மாம் ரக்ஷ நித்யக்ரு’பயா தவ ஸுப்ரபா⁴தம் ॥ 20॥

ஸத்யப்ரபு⁴ஸ்து மநஸோ வசஸாமக³ம்ய:
வாசோ விபா⁴ந்தி நிகி²லா யத³நுக்³ரஹேண ।

யஸ்ய வ்ரதாசரணபா⁴க்³யமஹம் ஸ்மராமி
நாராயணாச்யுத விபோ⁴ தவ ஸுப்ரபா⁴தம் ॥ 21॥

ஸாம்பே³ந யுக்தவரஸத்யவிபு⁴ஸ்வரூப:
ஸேவ்ய:ஸதா³ஹரிஹராத்மகதி³வ்யமூர்தி: ।

ஏதாத்³ரு’ஶ:ஸ்தி²திரக³ம்யமஹாவிசித்ர:
த்வம் தே³வ பாலய விபோ⁴ தவ ஸுப்ரபா⁴தம் ॥ 22॥

ஶ்ரீமந்நபீ⁴ஷ்டவரதா³கி²லலோகப³ந்தோ⁴
ஶ்ரீ ஶ்ரீநிவாஸ ஜநதாபஹ வீரவர்ய ।

ஶ்ரீ ப்⁴ராஜத³ந்நவரவாஸ ஸுஸத்யமூர்தே
மாம் பாஹி பாஹி வரதா³ச்யுத ஸுப்ரபா⁴தம் ॥ 23॥

இதி ஶ்ரீஸத்யநாராயண ஸுப்ரபா⁴தம் ஸமாப்தம் ।

